
Leiðreglur: Tá starvsfólk á Setrinum kenna seg niðrandi viðfarin  
 

Setrið góðtekur ikki niðrandi atburð 
Setrið strembar eftir at hava eitt ábyrgdarfult arbeiðsumhvørvi, har har trivnaður og opinleiki verða 

raðfest fremst. 

Setrið góðtekur ikki niðrandi atburð so sum happing, mannamun, kynsligan ágang, ófólkaligan og 

ágangandi atburð, hóttanir og kropsligan ella sálarligan harðskap.  

Undir hesar leiðreglur kemur ikki bert kyn, men eisini niðrandi atburður í sambandi við aldur, 

húðarlit, tjóðskaparligan ella etniskan uppruna, trúgv, skerdan yrkisførleika, kynsligan samleika og 

politiska sannføring.  

Soleiðis handfara vit mál um niðrandi atburð 
Leiðreglurnar lýsa, hvussu Setrið handfer mál um niðrandi atburð, og hvussu stovnurin tekur sær av 

starvsfólkum, ið eru niðrandi viðfarin av starvsfólkum, leiðarum ella lesandi á Setrinum. 

Mannagongd 
Niðrandi atburður kann vera ymiskur í grovleika. Um tú sum starvsfólk ert niðrandi viðfarin ella 

hevur verið vitni til niðrandi atburð, skalt tú í fyrsta umfari royna at tosa við viðkomandi, ið hevur 

forbrotið seg. Ber hetta ikki til, ella er atburðurin grovari, skalt tú beinanvegin fara til leiðaran hjá tær 

við málinum. Um tað er leiðarin sjálvur, ið hevur forbrotið seg, skalt tú fara beinleiðis til leiðaran hjá 

tínum leiðara ella til HR-deildina við málinum. Tú kanst eisini venda tær til álitisfólkið ella umboðið í 

trygdarbólkinum. 

Niðanfyri sært tú, hvussu Setrið viðger mál um niðrandi atburð: 

• Leiðarin kannar málið og fær greiðu á støðuni í samráð við HR-deildina. Leiðarin tosar við 

partarnar fyri at kanna, um støðan kann loysast við mekling. Um tann, ið hevur forbrotið seg, 

er starvsfólk á Setrinum, kann viðkomandi – alt eftir umstøðunum – verða loystur úr starvi 

sínum, meðan málið verður kannað. 

• Leiðarin, saman við álitisfólki ella trygdarumboði, bjóðar órættaða neyðugu hjálpina, so sum  

mekling millum partarnar ella sálarfrøðiliga viðgerð (sí tilboð Setursins um heilsuhjálp til 

starvsfólk: https://www.setur.fo/media/5407/at-veita-starvsfólkum-heilsuhjálp.pdf) 

• Um talan er um starvsfólk á Setrinum, sum hevur forbrotið seg, skal leiðarin, í samráð við 

HR-deildina, gera av, um misgerðin skal fáa starvsrættarligar fylgjur fyri viðkomandi. 

Avgerðin verður grundað á, hvørjar umstøðurnar eru, og hvussu álvarslig misgerðin er. 

Starvsrættarligu fylgjurnar kunnu til dømis verða átala, ávaring, uppsøgn ella burturvísing. Er 



grundaður illgruni um revsiverda gerð, verður tann, ið hevur forbrotið seg, meldaður til 

løgregluna við samtykki frá órættaða. 

Lógarverk 

Løgtingslóg nr. 70 frá 11. mai 2000 um arbeiðsumhvørvi, sum seinast broytt við løgtingslóg 

nr. 52 frá 4. mai 2017. 

Kunngerð nr. 9 frá 13. februar 2002 um útinnan av arbeiði. 

Leiðreglurnar eru umrøddar í Leiðslubólkinum á Setrinum tann 24. november 2020,  í 
Trygdarbólkinum tann 26. november 2020 og  í Samstarvsnevndini tann 30. November. 
Leiðreglurnar eru í gildi frá 2. desember 2020. 

